
Bosna i Hercegovina

Federacija Bosne i Hercegovine

Kanton Središnja Bosna/Srednjobosanski kanton

KANTONALNI SUD NOVI TRAVNIK

Broj: 06 0 K 002697 10 K
Novi Travnik, 15.09.2010. godine

                                U IME FEDERACIJE BOSNE I HERCEGOVINE!


Kantonalni sud Novi Travnik, u vijeću sastavljenom od sudaca Slavko Marić – predsjednik vijeća, te Mehmedalija Huseinović i Mirjana Grubešić – članovi vijeća, uz sudjelovanje zapisničara Bose Zlatunić, u kaznenom predmetu protiv optuženika BENJAMINA DELIĆA i dr. zbog kaznenog djela neovlaštena proizvodnja i stavljanje u promet opojnih droga iz čl. 238. st. 2. KZ F BiH, odlučujući po optužnici Kantonalnog tužiteljstva Travnik broj T06 0 KT 0001132 10 od 16.06.2010. godine, nakon preispitivanja sporazuma o priznanju krivnje koje su optuženici Benjamin Delić, Latif Žilić i Amra Kurić zaključili sa Kantonalnim tužiteljstvom Travnik, na pretresu za izricanje kazneno-pravne sankcije održanom dana 15.09.2010. godine, na kojem pretresu su nazočni bili optuženici i njihovi branitelji advokati Sulejman Kapetanović iz Zenice kao i Ahmed Kulenović i Bekir Ferizović iz Travnika, te zastupnica optužbe zamjenica glavnog kantonalnog tužitelja iz Travnika Sanja Hodžić, donio je a predsjednik vijeća istoga dana javno objavio slijedeću: 
P R E S U D U

Optuženi:

1. BENJAMIN DELIĆ zv. Benjo i Roki,  sin Nazima, ostali podaci kao u spisu 

2. LATIF ŽILIĆ, sin Fahrudina, ostali podaci kao u spisu,  

      3. AMRA KURIĆ, kći Nasera, ostali podaci kao u spisu,  
K R I V I     S U
Što su:

a) Benjamin Delić i Latif Žilić: 
U toku 2009.godine , nakon što je Đevad Salihaj od NN osoba iz inozemstva neovlašteno nabavljao veće količine opojne droge cannabis tipa „skank“ i te količine sakrio u svoj stan u Travniku u ul. Mehmed Paše Kukavice i stan Amre Kurić u ul Šehida u Travniku, a zatim u cilju daljnjeg transporta i preprodaje opojne droge cannabis u R Hrvatsku stupio u kontakt sa Delić Benjaminom a nakon izvjesnog vremena ovaj naknadno sa  Latifom Žilić, organizirajući se tako u grupu sa ciljem kontinuiranog vršenja transporta opojne droge radi preprodaje u R Hrvatsku u čemu se Đevad Salihaj pojavljuje kao organizator a Delić Benjamin i Latif Žilić kao članovi grupe pri čemu je Đevad Salihaj radi nesmetanog transporta nabavio vozilo marke „Mercedes“  sa specijalno prepravljenim rezervoarom za gorivo gdje je u pregrađenom dijelu smještena opojna droga o čemu su Benjamin Delić i Latif Žilić bili upoznati, pa je tako neutvrđenog dana u jesen 2009.godine Benjamin Delić u dva navrata koristeći vozilo marke „Mercedes“ reg.ozn. 325-T-465, po prijemu vozila od Đevada Salihaj i sakrivene droge cannabis u prepravljeni rezervoar istu transportovao iz Travnika u R Hrvatsku u Pulu odnosno Zagreb i po predaji od NN osoba dobijao po 20.000 Eura i po povratku u Travnik taj novac predao Đevadu Salihaj koji je njemu kao nagradu dao 800 KM, te dana 18.12.2009.godine koristeći isto vozilo marke „Mercedes“  Delić Benjamin izvršio transport neutvrđene količine opojne droge cannabis tipa „skank“ sakrivene u rezervoar u R Hrvatsku u grad Pulu gdje je od NN osoba dobio neutvrđenu količinu novca koju je predao Đevadu Salihaj, da bi dana 31.12.2009.godine  Latif Žilić po ranijem dogovoru Đevada Salihaja i Benjamina Delić preuzeo vozilo „Mercedes“ reg.ozn. 325-T-465 u Travniku gdje je kao i u prethodnim slučajevima u pregrađeni spremnik za gorivo bila sakrivena neutvrđena količina opojne droge marihuana tipa „skank“ koju je tog dana prevezao iz Travnika u R Hrvatsku u Zagreb do NN osoba koji su preuzeli opojnu drogu marihuana a za koju količinu je dobio 10.000 Eura a pri odlasku, u toku boravka u R Hrvatskoj i povratku sa  Delić Benjaminom stalno održavao telefonsku komunikaciju putem mobilnih telefona o načinu kretanja, pronalaska lokacije za predaju droge te primao upute koliko novca treba primiti za predatu količinu droge te da vodi računa o potrošnji goriva, a u Travnik se vratio idućeg dana u ranim jutarnjim satima, a dana 20.01.2010.godine kada je Đevad Salihaj dovezao iz mjesta Bukovci, općina Busovača  Delić Benjamina u Travnik koji je preuzeo vozilo marke „Mercedes“ reg.ozn. 325-T-465 a u kojem vozilu se u pregrađenom dijelu sprenika za gorivo nalazila opojna droga marihuana tipa „skank“ i kada je Delić Benjamin sa tim vozilom po ranijem dogovoru sa Đevadom Salihaj Latifom Žilić krenuo da se nađe sa Žilić Latifom jer je Žilić Latif trebao izvršiti transport u R Hrvatsku a Delić Benjamin biti u pratnji u iznajmljenom vozilu Ran a Cara , u mjestu Ahmići, općina Vitez od strane policije zaustavljeno je vozilo marke „Mercedes“ reg.ozn. 325-T-465 kojim je upravljao  Delić Benjamin a u kojem vozilu je prilikom pregleda pronađeno u skrivenom magacinu pregrađenog  rezervoara 29 paketa obljepljenim  providnom selotejp trakom i smeđom selotejp trakom sa sadržajem opojne droge marihuana tipa „skank“ u ukupnoj količini od 15,5 kg, nakon čega se Đevad Salihaj dana 21.01.2010.godine dao u bijeg u R Srbiju;
b) Amra Kurić: 

U toku jeseni 2009.godine pa do početka 2010.godine u svom stanu u ul.Šehida u Travniku neovlašteno držala neutvrđene količine opojne droge Marihuana tipa „skank“ koju je prethodno nabavljao Đevad Salihaj a zatim te količine zajedno sa Đevadom Salihajem prepakirala u manje pakete, koristeći digitalnu vagu marke „Weg“ WSC 1602 te smeđu selotejp traku kojom je određena količina droge u paketićima bila zamotavana, sve u cilju transporta i preprodaje u R Hrvatsku,
čime su počinili:
optuženi Benjamin Delić i Latif Žilić kazneno djelo neovlaštena proizvodnja i    stavljanje u promet opojnih droga iz čl. 238. st. 2. u svezi st.1. KZ F BiH a optužena Amra Kurić kazneno djelo neovlaštena proizvodnja i stavljanje u promet opojnih droga iz čl. 238. st.1. istog zakona,
pa ih sud primjenom navedene zakonske odredbe, te odredbi čl. 42, čl. 43 i čl. 49 st. 1 KZ F BiH, za optuženu Amru Kurić i odredbi čl. 60 i čl. 62 istog zakona, a sve uz primjenu odredbe čl. 300 ZKP-a F BiH, pojedinačno 

O S U Đ U J E

-Optuženog Benjamina Delića na kaznu zatvora u trajanju od četiri /4/ godine i šest /6/ mjeseci,

-Optuženog Latifa Žilića na kaznu zatvor au trajanju od jedne /1/ godine i šest /6/ mjeseci.

Optuženoj Amri Kurić se izriče UVJETNA OSUDA na način da joj se započinjeno djelo utvrđuje kazna zatvora u trajanju od dvije godine i istodobno određuje da se tako utvrđena kazna neće izvršiti ukoliko u vremenu provjeravanja od četiri godine ne počini novo kazneno djelo.

Temeljem odredbe članka 57 stavak 1 KZ F BiH optuženicima Benjaminu Deliću i Latifu Žiliću se u izrečene kazne uračunava vrijeme provedeno u pritvoru i to optuženiku Benjaminu Deliću od 20.01.2010. godine a optuženiku Latifu Žiliću od 12.04.2010. godine pa do 15.09.2010. godine. 

Prema optuženima Benjaminu Deliću i Amri Kurić se primjenom odredbe članka 78 KZ F BiH izriče mjera sigurnosti oduzimanja predmeta, pa se od optuženika Benjamina Delića oduzima 29 paketa nepravilnog oblika sačinjenih od prozirne najlonske folije i smeđe samoljepljive trake sa sadržajem suhe zeljaste materije biljnog porijekla koja svojim izgledom asocira na opojnu drogu canabis /17 paketa pakiranih u prozirnu foliju i 12 paketa oblijepljeno smeđom samoljepljivom trakom/, jedno putničko motorno vozilo marke Mercedes, model 124, plave boje, inače vlasništvo Hasije Džafić, sa pripadajućom dokumentacijom /prometna dozvola broj BH 12124053, polica osiguranja broj 0448186, zeleni karton, svi dokumenti na ime vlasnice vozila, ključevi navedenog putničkog motornog vozila, te ekser za vratašca rezervoara i folija za prekrivanje istog, dok se od optužene Amre Kurić oduzima jedna digitalna vaga marke Weg wsc 1602 bijele boje sa staklenom pločom, dvije smeđe samoljepljive trake sa tragovima biljne materije zelene boje, jedan pvc paketić sa sadržajem sjemenki biljnog porijekla /oko 100 kom./ i tragovima suhe zeljaste materije biljnog porijekla, te jedan pištolj sa praznim spremnikom i oznakom Protector-automatik model D5 cal. 1,8 mm, sa oznakom Made in Germany i dodatnom oznakom 387 RECK.

Temeljem odredbe članka 202. stavak 1. ZKP-a troškove kaznenog postupka snose optuženici a visina istih će biti naknadno određena posebnim rješenjem.

Zapisničar                                                                        Predsjednik vijeća – sudac

Bosa Zlatunić                                                                            Slavko Marić
